
Fundur Grundarfjarðarbæjar með fjárlaganefnd Alþingis 17. okt. 2014.
1) Jöfnun húshitunarkostnaðar. Eins og kunnugt er þá er verulegur mismunur á 

kostnaði við húshitun á svokölluðum köldum svæðum í samanburði við svæði þar 
sem jarðhiti er virkjaður til húshitunar. Mikilvægt er að stjórnvöld finni leið til þess 
að jafna þennan kostnað. Eðlilegt getur talist að húshitun með rafmagni, þar sem 
ekki hefur fundist nýtanlegt heitt vatn, verði ekki meiri en sem svarar kostnaði við 
húshitun á svæðum, þar sem hitað er upp með heitu vatni. Hér er um mjög 
mikilvægt atriði í byggðaþróun að ræða og er því óskað eftir því að þingmenn 
kjördæmisins komi að því að húshitunarkostnaður verði jafnaður, eins og hér er 
lýst.

2) Leit að heitu vatni. Talsverð vinna hefur verið lögð í leit að heitu vatni í 
sveitarfélaginu. Nauðsynlegt er að halda þessari vinnu áfram. Mikilvægt er að 
styrkir verði veittir til verkefna sem þessa í gegnum sérstakt átak um jarðhitaleit, eins 
og gert hefur verið í gegnum Orkusjóð, þ.a. unnt verði að ganga til verka í þessu 
mikilvæga verkefni. Talsvert miklar líkur eru taldar til þess að heitt vatn megi finna í 
sveitarfélaginu

3) Fjölbrautarskóli Snæfellinga. í fyrirliggjandi fjárlagafrumvarpi fyrir árið 2015 er gert 
ráð fyrir um 20 % niðurskurði á framlögum til Fjölbrautarskóla Snæfellinga. 
Niðurskurður þessi er skýrður á grunni þess að ekki verði greitt rekstarframlag, 
vegna nemenda sem eru 25 ára eða eldri og sama verði gert vegna nemenda sem 
stunda fjarnám. Gangi þessar hugmyndir fram er Ijóst að það mun skaða 
námsframboð og þar með gæði skólans. Mikilvægt er því að niðurskurður þessi 
verði dreginn til baka eigi að vera unnt að reka skólann áfram af þeim myndarbrag, 
sem gert hefur verið fram að þessu. Sama á við um ýmsa aðra framhaldsskóla á 
landsbyggðinni. Óskað er liðsinnis Fjárlaganefndar í þessu mikilvæga málefni.

4) Hafnarmál. Uppi hafa verið hugmyndir um byggingu á um 130 m löngum 
viðlegukanti í Grundarfjarðarhöfn, þar sem dýpi verður 11-13 m við stórstraums 
fjöru. Með þessu móti yrði hægt að taka á móti mun djúpristari skipum en mögulegt 
er í dag. Hér er sérstaklega litið til uppsjávarveiðiskipa og annarra djúpristra 
fiskiskipa. Auk þess yrði unnt að taka á móti öllum stærðum skemmtiferðaskipa, ef 
slík aðstaða yrði til staðar. Umferð skemmtiferðaskipa til Grundarfjarðar hefur 
verulega aukist á síðustu árum og er til að mynda þegar búið að bóka hátt í 40 slíkar 
skipakomur næsta sumar. Komur skemmtiferðaskipanna geta aukið til muna grósku
í uppbyggingu ferðaþjónustu á Snæfellsnesi öllu og Vesturlandi. Til mikils er því að 
vinna í þessum efnum.
Mikilvægt er að Ijúka fullnaðarhönnun þessa verkefnis, sem hefur þegar verið kynnt 
viðkomandi stjórnvöldum. Hér er óskað eftir því að Fjáriaganefnd beiti sér fyrir því



að fjárveiting fáist til fullnaðar hönnunar og undirbúnings framkvæmda á fjárlögum 
næsta árs. Framkvæmdafé verði sett inn í samgönguáætlun áranna þar á eftir. 
Kostnaður vegna þessarar undirbúningsvinnu er áætlaður um 10 m. kr. Samkvæmt 
grófri áætlun frá Vegagerðinni er áætlað að kostnaður við lengdarmeter í kannti sem 
þessum sé um 2,5-3,0 m. kr. Heildar kostnaður áætlast því á bilinu 325 m.kr-390 m. 
kr. -Meðfylgjandi er minnisblað og uppdráttur, sem sýnir hugmyndina-.

5) Málefni fatlaðra. Málefni fatlaðra hafa verið flutt frá ríki til sveitarfélaga. Að mati
margra hafa ekki fylgt nægjanlegir fjármunir með til sveitarfélaganna til þess að geta 
sinnt þessari þjónustu miðað við þær kröfur, sem upp eru settar. í þessu sambandi 
þarf sérstaklega að huga að búsetuúrræðum fyrir fatlað fólk þ.a. unnt verði að veita 
fötluðum sæmandi úrlausnir á landinu öllu. Þessi mál þarf sérstaklega að skoða og 
finna sameiginlegar lausnir ríkis og sveitarfélaga í þessum efnum. Leitað er 
stuðnings Fjárlaganefndar hvað þetta varðar.

6) Opinber störf.
A) Ekki hefur tekist að ráða í stöðugildi læknis við heilsugæslu Grundarfjarðarbæjar. 
Mikilvægt er hverju samfélagi að öryggi og festa í heilbrigðisþjónustu sé til staðar.
B) Ekki hefur tekist að ráða í starf lögreglumanns á í sveitarfélaginu , enda þótt 
heimild sé fyrir slíku starfi. C) Huga þarf að því að opinberum störfum fækki ekki á 
landsbyggðinni. í þessu sambandi verði sérstaklega skoðað hvar opinberri þjónustu 
af ýmsum toga er best fyrir komið.

7) Ýmislegt annað. A) íbúðalánasjóður. íbúðalánasjóður á allmargar íbúðir í
sveitarfélaginu, sem standa auðar og eru sumar hverjar í vondu ástandi og jafnvel 
óíbúðarhæfar. Finna þarf úrlausnir í þessum málum með íbúðalanasjóði, þ.a. 
sjóðurinn leggi sig fram um að koma þessum eignum í notkun og sjái til þess að þær 
séu hirtar og lagfærðar svo að þær geti talist íbúðarhæfar. Ástand það sem í þessum 
málum ríkir er algerlega óviðunandi. B) Rafmagns og fjarskiptamál. Hérerminnt 
á mikilvægi þess að áfram verði unnið að því að gera fjarskipta- og tölvutengingar 
sem bestar. Jafnframt er minnt á mikilvægi þess að hringtengja rafmagn á svæðinu, 
svo auka megi öryggi í afhendingu þess. C) Sóknaráætlun. í fjárlagafrumvarp 
ársins 2015 er gert ráð fyrir verulegum niðurskurði fjármagns til svokallaðra 
sóknaráætlana. Á grundvelli þess er hér óskað eftir því að þingmenn beiti sér fyrir

við atvinnuuppbyggingu vítt og breitt um landsbyggðina. D) Vegamál. Auka þarf til 
muna fjármagn til viðhalds vega í kjördæminu og þjónustu vegna hálkueyðingar og 
snjómoksturs. Ennfremur þarf að vinna að því að lagfæra tengivegi og aðra vegi 
innan sveitar, sem margir hverjir eru í lélegu ástandi.

Inngangur
Vegagerðinni hefur borist erindi frá Grundarfjarðarhöfn, dagsett 22. Maí 2014, varðandi lengingu 
Noðurgarðs og sýnir meðfyigjandi teikning hugmynd hafnar og bæjarstjórnar. Hugmyndin er að lengja 
þilið fyrst um 30 m í stefnu núverandi þils, en síðan 100 m með um 20 til 30° stefnubreytingu til norðurs.

Annars vegar er beðið um öldufarslega athugun og sé hugmyndin i lagi þá verði farið í hönnun. 

Ölduhæð við Norðurgarð eftir lengingu
Árið 2002 var lokið við að lengja stálþil við Norðurgarð um 100 m með 8 m dýpi við kant og um 40 m 
breiðri landfyllingu. Verkið var framkvæmt þannig að fyrst var dælt undir garðinn sjávarrnöl áður en fyllt 
var fram frá landi. Dælda fyllingin náði tæpa 20 m fram fyrir landfyllinguna á um 3 til 5 m dýpi og síðan 
með fláa 1:2 niður á um 13 m dýpi.

Nokkuð hefur borið á ókyrrð við kantinn eftir lengingu. Þetta hefur verið skoðað ög er talið að það geti 
að hluta til stafað af því að fyllingin framan við Norðurgarðinn hjálpi til við að sveigja ölduna að enda 
stálþilsins og því komist hærri alda inn með kantinum en ella. í því samband var varpað fram þeirri 
hugmynd að byggja lítinn grjótgarð út á brú fyllingarinnar.

Varðandi þá tillögu sem hér er uppi eru nokkuratriði sem rétt er að fjalla um.

ífyrsta lagi hvortverið sé að lengja Norðurgarðinn út í hærri ölríu, þ.e. að ölduhæð um 100 m utará 
firðinum sé hærri en við núverandi garðenda? Byggt á öldusveigjuathugun frá árinu 1999 er ölduhæð við 
enda lengingarinnar metin um '59| hærri en við núverandi enda fyrir úthafsöldu en um 2 til 3% hærri fyrir 
vindöldu. Gróft metið eru áhrif til lækkunar vegna öldubognunar töluvert meiri eða sem nemur um 25%. 
Þannig má gera ráð fyrir að alda við núverandi kant verði um 20% lægri eftir lengingu Norðurgarðs.

í öðru lagi er það spurning hvernig verða viðleguskilyrði við lenginguna? Samkvæmt 
öldubognunarfræðum má gera ráð fyrir því að ölduhæð fyrir miðjum kanti 100 m lengingarinnar sé 
svipuð eða ívið meiri en um 50 m inn á núverandi kanti fyrir lengingu. Þetta þýðir að viðleguskilyrði fyrir 
100 m langt skip sem liggur út við enda Norðurgarðs í dag verða svipuð og á lengda kantinum.

Varðandi frágang á enda lengingarinnar þá er gengið út frá því í þessar umsögn að grjót- og fyllingarfláar 
nái sem allra minnst fram fyrir lengingu kantsins. Þannig verði komist hjá því að aldan byrji að bogna 
áður en hún kemur að kantendanum. Fyrir vikið verður stálþilsgaflinn lengri en ella.

Hér er ekki lagt mat á viðleguskilyrði stórs skips sem stendur fram og aftur af djúprista stálþilskantinum á 
lengingunni.

Eins og fram kemur hér að ofan er þessi umsögn byggð á og metin úr á eldri öldusveigjureikningum og 
almennum öldubognunarfræðum. Æskilegt væri að skoða nánar áhrif lengingarinnar á núverandi höfn 
með nýrri öldureiknilíkönum og meta líka viðleguskilyrði við lenginguna. Jafnframt er æskilegt að fara 
betur í forsendur framkvæmdarinnar, t.d. hvort nauðsynlegt er að lengja núverandi kant um 30 m eða 
hvort hægt væri að taka stefnubreytinguna við núverandi enda.




